Nafarroako Parlamentuko Mahaiak, 2010eko martxoaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amanda Acedo Suberbiola andreak jaunak aurkeztutako galdera, Opnatel sozietate publikoarekiko hitzarmenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2010eko martxoaren 29an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari Amanda Acedo Suberbiolak, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Lehendakaritza, Barne eta Justizia Departamentuari, idatziz erantzun dezan:

1.- Inolako hitzarmen, akordio edo funtzionamendurik ba al dago Departamentuaren eta Opnatel sozietate publikoaren artean, Foru Komunitateko Administrazioaren departamentu, erakunde autonomo eta menpeko entitateen telefonia finkoko zerbitzuen fakturazioari dagokionez? Baiezkoan, frogagiriak erants bitez.

2.- Opnatel-ek telefonia-zerbitzuen fakturaziorik egiten al du? Baiezkoan, noiztik? Zer baldintzatan? Zer departamentu eta zerbitzuri eragiten die?

3.- Zer jarduketa egiten du telekomunikazio-sistemen atalak arlo honetan?

4.- Zer operatzailek ematen du zerbitzua? Zer harreman dago operatzailearen, Opnatel enpresaren eta departamentu horretako telekomunikazio-sistemen atalaren artean?

5.- Telefonia-zerbitzua (finkoa eta mugikorra) fakturatzeko sistema aldatu al da azken lau urteotan? Baiezkoan, gaur egungo eta lehenagoko kontratu-harremanei buruzko frogagiriak erants bitez, data horiei buruzkoak.

Iruñean, 2010eko martxoaren 25ean 

Foru parlamentaria: Amanda Acedo Suberbiola

